
ՀՈՒՆԻՍԻ 29-Ի N1055-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 
Ղեկավարվելով <<Պետական ոչ առևտրային կազմակերպությունների մասին>> Հայաստանի Հանրապետության օրենքի 9-րդ հոդվածի  3-րդ մասով`   Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2005 թվականի հունիսի 29-ի «Ճգնաժամային կառավարման ինստիտուտ» պետական ոչ առևտրային կազմակերպությունը «Ճգնաժամային կառավարման պետական ակադեմիա» պետական ոչ առևտրային կազմակերպության վերանվանելու մասին>> N 1055-Ն որոշման (այսուհետ` որոշում)  3-րդ կետի <<նախարարության Հայաստանի փրկարար ծառայությանը>> բառերը փոխարինել <<նախարարությանը>> բառով: 
2. Որոշման 2-րդ կետով հաստատված պետական կազմակերպության կանոնադրության`

1) 10-րդ կետի <<նախարարության Հայաստանի փրկարար ծառայությունը>> բառերը փոխարինել <<նախարարությանը>> բառով.

2) 21-րդ կետի <<Ռեկտորին նշանակում է Հայաստանի փրկարար ծառայության տնօրենը:>> նախադասությունը փոխարինել <<Ռեկտորի պաշտոնի նշանակումը և պաշտոնից ազատումը կատարվում է <<Հայաստանի փրկարար ծառայության մասին>> Հայաստանի Հանրապետության օրենքով սահմանված կարգով:>> նախադասությամբ:

3) 22-րդ կետի <<նշանակում և ազատում է Հայաստանի փրկարար ծառայության տնօրենը>> բառերը փոխարինել <<նշանակումը և ազատումը կատարվում է <<Հայաստանի փրկարար ծառայության մասին>> Հայաստանի Հանրապետության օրենքով սահմանված կարգով>> բառերով:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից :

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ






Տ. ՍԱՐԳՍՅԱՆ
ՀԻՄՆԱՎՈՐՈՒՄ
<< Հայաստանի Հանրապետության կառավարության 2005 թվականի հունիսի 29-ի N 1055-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի
1. Իրավական ակտի անհրաժեշտությունը.

Հայաստանի Հանրապետության արտակարգ իրավիճակների նախարարության (այսուհետ` Նախարարություն) ստեղծմամբ Նախարարության կազմում ներառվեցին արտակարգ իրավիճակներում բնակչության պաշտպանության և քաղաքացիական պաշտպանության բնագավառների գործունեություն իրականացնող բոլոր մարմինները ։
Այդ մարմինների համակարգում գործում են մի շարք պետական ոչ առևտրային կազմակերպություններ, խնդիրները և գործառույթները կրկնվում են, այդ ստորաբաժանումների վրա դրված են ոչ թե ծառայությունների մատուցման, այլև հանրապետական գործադիր մարմնին բնորոշ` քաղաքականության մշակման խնդիրներ, հստակ և օպերատիվ չի գործում կառավարման բուրգը, առավել արդյունավետ չի ապահովվում տեղեկատվության ստացման, ամփոփման, որոշումների կայացման և կառավարման գործընթացը:
1.1. Կարգավորման ենթակա հարաբերությունների ներկա վիճակը և առկա խնդիրները.

Ներկայումս Հայաստանի Հանրապետության կառավարության 2005 թվականի հունիսի 29-ի N 1055-Ն որոշման համաձայն «Ճգնաժամային կառավարման պետական ակադեմիա» պետական ոչ առևտրային կազմակերպության կառավարման լիազորությունները վերապահված են Հայաստանի փրկարար ծառայությանը:

Սակայն Ճգնաժամային կառավարման պետական ակադեմիայի հիմնական խնդիրներն են` Հայաստանի Հանրապետության պետական կառավարման և տեղական ինքնակառավարման մարմինների, կազմակերպությունների, կրթական համակարգի ղեկավար անձնակազմի, մասնագետների, կադրերի, դասավանդող ուսուցիչների, պրոֆեսորադասախոսական անձնակազմի վերապատրաստումը, վերաորակավորումը և որակավորման բարձրացումը` քաղաքացիական պաշտպանության և արտակարգ իրավիճակներում բնակչության պաշտպանության հիմնահարցերով, քաղաքացիական պաշտպանության և արտակարգ իրավիճակներում բնակչության պաշտպանության բնագավառում բարձրագույն կրթությամբ որակյալ մասնագետների պատրաստումը. Հայաստանի փրկարար ծառայության համակարգում կրտսեր սպայական անձնակազմի բազայի վրա երկամյա կրթական ծրագրերի իրականացումը և այլն : 

 1.2. Առկա խնդիրների առաջարկվող լուծումները.

Ճգնաժամային կառավարման պետական ակադեմիայի հիմնական խնդիրները արդյունավետ և ամբողջ ծավալով կարող են լուծվել միայն բնագավառի լիազոր հանրապետական մարմնի` Նախարարության ենթակայության տակ գործելու դեպքում, որովհետև այդ խնդիրները Հայաստանի փրկարար ծառայության գործառույթների հետ առնչվում են միայն մասնակի և Հայաստանի փրկարար ծառայությունն իր կարգավիճակով իրավասու չէ լուծելու դրանք: Այդ իսկ պատճառով առաջարկվում է «Ճգնաժամային կառավարման պետական ակադեմիա» պետական ոչ առևտրային կազմակերպության կառավարման իրավասությունները վերապահել Նախարարությանը:
2. Կարգավորման առարկան.

Սույն նախագծով կարգավորվում է «Ճգնաժամային կառավարման պետական ակադեմիա» պետական ոչ առևտրային կազմակերպության գործունեության արդյունավետության բարձրացման հետ կապված հարաբերությունները, այսինքն Նախարարությունը ճանաչվում է <<Պետական ոչ առևտրային կազմակերպությունների մասին>> Հայաստանի Հանրապետության օրենքի 13-րդ հոդվածի 2-րդ մասի <<գ>>, <<ե>>, <<է>> և 14-րդ հոդվածի 2-րդ մասով նախատեսված լիազոր մարմին :
3. Իրավական ակտի ընդունման դեպքում ակնկալվող արդյունքը.

Սույն նախագծի ընդունմամբ առավել անմիջական կդառնա և հստակորեն կապահովվի Հայաստանի Հանրապետության պետական կառավարման և տեղական ինքնակառավարման մարմինների, կազմակերպությունների, կրթական համակարգի մարմինների հետ համագործակցության հարցերը, այսինքն` կբարձրանա այդ մարմինների կադրերի վերապատրաստման և վերաորակավորման գործընթացի արդյունավետությունը:  
ՆԱԽԱՐԱՐ                                                   Ա. ԵՐԻՑՅԱՆ
ՏԵՂԵԿԱՆՔ
<< Հայաստանի Հանրապետության կառավարության 2005 թվականի հունիսի 29-ի N 1055-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտության   վերաբերյալ
    Հայաստանի Հանրապետության կառավարության սույն որոշման նախագծի ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն  չի առաջանում :
ՆԱԽԱՐԱՐ                                                   Ա. ԵՐԻՑՅԱՆ
ՏԵՂԵԿԱՆՔ
<< Հայաստանի Հանրապետության կառավարության 2005 թվականի հունիսի 29-ի N 1055-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության  2010թ. պետական բյուջեում ծախսերի և եկամուտների մասով էական փոփոխությունների վերաբերյալ
Սույն որոշման նախագծի ընդունումը Հայաստանի Հանրապետության 2010թ. պետական բյուջեում ծախսերի և եկամուտների մասով փոփոխություններ չի առաջացնում :

Նախագծի ընդունմամբ անհրաժեշտություն է առաջանում «Ճգնաժամային կառավարման պետական ակադեմիա» պետական ոչ առևտրային կազմակերպության ֆինանսավորման համար Հայաստանի Հանրապետության 2010թ. պետական բյուջեով <<Հայաստանի փրկարար ծառայության աշխատակազմ>> պետական կառավարչական հիմնարկին հատվացված միջոցները, 2010թ. 4-րդ եռամսյակի համար, վերահատկացնել <<Հայաստանի Հանրապետության արտակարգ իրավիճակների նախարարության աշխատակազմ>> պետական կառավարչական հիմնարկին : <<Հայաստանի Հանրապետության 2010թ. պետական բյուջեում վերաբաշխում կատարելու մասին>> Հայաստանի Հանրապետության կառավարության որոշման նախագիծը ներկայացվում է սույն նախագծի հետ միասին:
ՆԱԽԱՐԱՐ                                                   Ա. ԵՐԻՑՅԱՆ
Տ Ե Ղ Ե Կ Ա  Ն Ք
<< Հայաստանի Հանրապետության կառավարության 2005 թվականի հունիսի 29-ի N 1055-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության արդարադատության նախարարի, Հայաստանի Հանրապետության շահագրգիռ պետական մարմինների առարկությունների և առաջարկությունների վերաբերյալ

	N/N
	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն

	1.
	ՀՀ արդարադատության նախարարություն
	Չունի
	

	2.
	ՀՀ ֆինանսների նախարարություն
	 «Հայաստանի Հանրապետության կառավարության 2005 թվականի հունիսի 29-ի N1055-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծից առաջարկում ենք հանել 2-րդ կետը:
	Ընդունվել է` <<2. ՀՀ ֆինանսների նախարարին՝ 2010 թվականին «Ճգնաժամային կառավարման պետական ակադեմիա» պետական ոչ առևտրային կազմակերպության (այսուհետ` պետական կազմակերպության) ֆինանսավորումն իրականացնել ՀՀ 2010 թվականի պետական բյուջեով ՀՀ արտակարգ իրավիճակների նախարարության Հայաստանի փրկարար ծառայությանը  պետական կազմակերպության պահպաման համար նախատեսված միջոցների հաշվին:>> կետը հանվել է :

	3.
	ՀՀ քաղաքացիական ծառայության խորհուրդ
	Չունի
	


ՆԱԽԱՐԱՐ                                                   Ա. ԵՐԻՑՅԱՆ

